
КОМИ РЕСПУБЛИКАСА ЮРАЛЫСЬЛӦН
ИНДӦД
«Полиграф отсӧгӧн торъя психофизиологическӧй туялӧм нуӧдан пӧрадок йылысь» Коми Республикаса Юралысьлӧн 2014 во лӧддза-номъя тӧлысь 30 лунся 64 №-а Индӧдӧ вежсьӧмъяс пыртӧм йылысь
Шуа:
1. Пыртны “Полиграф отсӧгӧн торъя психофизиологическӧй туялӧм нуӧдан пӧрадок йылысь” Коми Республикаса Юралысьлӧн 2014 во лӧддза-номъя тӧлысь 30 лунся 64 №-а Индӧдӧ вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдӧмсянь дас лун мысти. 
Коми Республикаса Юралысь 




       С. Гапликов
Сыктывкар 
2017 вося косму тӧлысь 10 лун
33 №
Коми Республикаса Юралысьлӧн
2017 во косму тӧлысь 10 лунся 33 №-а Индӧд дорӧ
СОДТӦД
«Полиграф отсӧгӧн торъя психофизиологическӧй туялӧм нуӧдан пӧрадок йылысь» Коми Республикаса Юралысьлӧн 2014 во лӧддза-номъя тӧлысь 30 лунся 64 №-а Индӧдӧ пыртӧм 
ВЕЖСЬӦМЪЯС

«Полиграф отсӧгӧн торъя психофизиологическӧй туялӧм нуӧдан пӧрадок йылысь» Коми Республикаса Юралысьлӧн 2014 во лӧддза-номъя тӧлысь 30 лунся 64 №-а Индӧдын:

1) 2 пункт киритны;

2) 3 пунктын “да Коми Республикаса Веськӧдлан котырлӧн” кывъяс киритны;

3) Полиграф отсӧгӧн торъя психофизиологическӧй туялӧм котыртан да нуӧдан пӧрадокын, мый вынсьӧдӧма Индӧдӧн (содтӧд), (водзӧ – Пӧрадок):

а) 2 пункт гижны тадзи:

“2. ТПФТ нуӧдӧ Коми Республикаса Юралысьлӧн Администрация.”;

б) 4 пунктса 4 пунктулӧ “муниципальнӧй юкӧнъяслӧн юралысьяс” кывъяс бӧрын содтыны “, а сэк, кор тайӧ муниципальнӧй юкӧнъяслӧн юралысьяс ӧтпырйӧ веськӧдлӧны и меставывса администрацияӧн (муниципальнӧй юкӧнлӧн олӧмӧ пӧртысь да тшӧктысь органӧн) – сэки лӧсялана муниципальнӧй юкӧнъяслӧн бӧрйӧм органъяс” кывъяс;

в) 5 пункт киритны;

г) 6 пункт гижны тадзи:

“6. ТПФТ нуӧдӧны Коми Республикаса Юралысьлӧн Администрацияӧн вынсьӧдӧм план серти быд квартал планируйтан квартал водзын мунысь тӧлысьлӧн 15 лунысь оз сёрджык.

Плансӧ лӧсьӧдӧны тайӧ Пӧрадокса 4 пунктын пасйӧм йӧзсянь Коми Республикаса Юралысьлӧн Администрацияса Юрнуӧдысь ним вылӧ воӧм ТПФТ йылысь помшуӧмъяс подув вылын планируйтан квартал водзын мунысь тӧлысьлӧн 10 лунысь оз сёрджык, тайӧ Пӧрадок дорӧ 1 содтӧдын индӧм форма серти.

Планӧ пыртӧны тайӧ Пӧрадокса 3 пунктын индӧм йӧзӧс, кодъяс сетісны на серти ТПФТ нуӧдӧм вылӧ гижӧда сӧгласие, тайӧ Пӧрадок дорӧ 2 содтӧдын индӧм форма серти (водзӧ – гижӧда сӧгласие).”;

д) 7 пунктын “Коми Республикаса канму гражданскӧй службаӧн веськӧдланін” кывъяс вежны “Коми Республикаса Юралысьлӧн Администрация” кывъясӧн;

е) 9 да 10 пунктъяс гижны тадзи:

“9. ТПФТ нуӧдӧны мортлӧн ас кӧсйӧм серти, кодӧс колӧ прӧверитны, гижӧда сӧгласие подув вылын. Мортӧн, кодӧс колӧ прӧверитны, ТПФТ-ысь ӧткажитчӧм оз эскӧд коррупция сяма инӧд торкалӧмъяс дорӧ сійӧс кыскӧмсӧ да оз ло сійӧс чинӧ индӧмын ӧткажитан подулӧн.

10. ТПФТ йылысь помшуӧмкӧд ӧтвылысь йӧз, кодъяс тайӧ Пӧрадокса 4 пункт серти примитісны ТПФТ йылысь помшуӧмсӧ, сетӧны (Россия Федерацияса аспас йылысь оланпастэчасӧн урчитӧм корӧмъясӧ кутчысьӧмӧн):

1) мортлысь, кодӧс колӧ прӧверитны, сы серти ТПФТ нуӧдӧм вылӧ гижӧда сӧгласие либӧ сійӧс нуӧдӧмысь ӧткажитчӧм тайӧ Пӧрадок дорӧ 2 содтӧдын индӧм форма серти;

2)  мортлысь, кодӧс колӧ прӧверитны, анкета, Россия Федерация Веськӧдлан котырлӧн 2005 во ода-кора тӧлысь 26 лунся 667-р №-а тшӧктӧмӧн вынсьӧдӧм форма серти;

3) мортлӧн, кодӧс колӧ прӧверитны, сылӧн гӧтырлӧн (верӧслӧн) да тыр арлыдтӧм челядьлӧн чӧжӧс, эмбур да эмбуркӧд йитчӧм кӧсйысьӧмъяс йылысь тӧдмӧгъяс, “Чӧжӧс, рӧскод, эмбур да эмбуркӧд йитчӧм кӧсйысьӧмъяс йылысь справка форма вынсьӧдӧм йылысь да ӧткымын актӧ вежсьӧмъяс пыртӧм йылысь” Россия Федерация Президентлӧн 2014 во лӧддза-номъя тӧлысь 23 лунся Россия Федерацияса Президентлӧн 460 №-а Индӧдӧн вынсьӧдӧм форма серти.

Тайӧ пунктса 2, 3 пунктувъясӧн урчитӧм документъяссӧ сетӧны сэк, кор мортыс, кодӧс колӧ прӧверитны, сӧглас сы серти ТПФТ нуӧдӧм вылӧ.”;

ж) 12 пунктын:

медводдза абзацӧ содтыны “йӧз серти, кодъяс сетісны гижӧда сӧгласие на серти ТПФТ нуӧдӧм вылӧ” кывъяс;

4 пунктулын “лекарствояс.” кыв вежны “лекарствояс;” кывйӧн;

содтыны татшӧм сюрӧса 5 пунктув:

“5) кор мортыс, кодӧс колӧ прӧверитны, алкогольысь, наркотикъясысь либӧ мӧдторйысь коддзӧма.”;

з) 15 пунктса медводдза абзацын “тайӧ Пӧрадок дорӧ 4 содтӧдын индӧм форма серти” кывъяс киритны;

и) 16 – 20 пунктъяс гижны тадзи:

“16. Кывкӧртӧдсӧ лӧсьӧдӧны дас уджалан лун чӧжӧн ТПФТ нуӧдан лунсянь, да сійӧс кырымалӧ специалист.

ТПФТ бӧртасъясыс лоӧны вӧзъянаӧн, да наӧн вӧдитчӧ тайӧ Пӧрадокса 4 пункт серти ТПФТ йылысь помшуӧм примитысь морт сӧмын мортлӧн, коді прӧйдитіс прӧверка, уджалан сямлун йылысь содтӧд юӧр пыдди.

17. Кывкӧртӧд лӧсьӧдӧм бӧрын куим уджалан лун чӧжӧн Коми Республикаса Юралысьлӧн Администрация дасьтӧ ТПФТ нуӧдӧм йылысь юӧртан письмӧ (водзӧ – юӧртан письмӧ) кык экземплярӧн, на пӧвстысь ӧтисӧ ыстӧ тайӧ Пӧрадокса 4 пункт серти ТПФТ йылысь помшуӧм примитысь мортлӧн инпас серти.

18. Тайӧ Пӧрадоклӧн 3 пунктса 1-4, 7, 8 пунктувъясын индӧм чинъясын уджалысь морт серти юӧртан письмӧсӧ видзӧны мортлӧн, коді прӧйдитіс прӧверка, личнӧй делӧын.

Тайӧ Пӧрадоклӧн 3 пунктса 5 да 6 пунктувъясын индӧм чинъясын уджалысь морт серти юӧртан письмӧсӧ видзӧны сійӧ органса кадрӧвӧй службаын, коді олӧмӧ пӧртӧ Коми Республикалӧн канму учреждениеясса (Коми Республикаын муниципальнӧй учреждениеясса) учредитысьлысь могъяс да уджмогъяс,  веськӧдлӧ котыртан да методика боксянь, сӧгласуйтӧ Коми Республикаса ӧтувъя канму предприятиеяслысь (Коми Республикаын ӧтувъя муниципальнӧй предприятиеяслысь ) удж.

Тайӧ Пӧрадоклӧн 3 пунктса 2 – 8 пунктувъясын индӧм чинъясӧ пырны кӧсйысь гражданин серти юӧртан письмӧсӧ видзӧны сійӧ органса кадрӧвӧй службаын, кӧні гражданин кӧсйӧ уджавны лӧсялана чинъясын (сійӧ органса, коді олӧмӧ пӧртӧ Коми Республикалӧн канму учреждениеясса (Коми Республикаын муниципальнӧй учреждениеясса) учредитысьлысь могъяс да уджмогъяс, веськӧдлӧ котыртан да методика боксянь, сӧгласуйтӧ Коми Республикаса ӧтувъя канму предприятиеяслысь (Коми Республикаын ӧтувъя муниципальнӧй предприятиеяслысь ) удж.

Тайӧ Пӧрадоклӧн 3 пунктса 1 пунктулын индӧм чинъясӧ пырны кӧсйысь гражданин серти юӧртан письмӧсӧ видзӧны Коми Республикаса Юралысьлӧн Администрацияын.

ТПФТ-лысь первичнӧй материалъяссӧ (психофизиологическӧй мыччӧдъяс гижӧм, видеозапись, аудиозапись, уджалан журналъяс, тӧдмалӧм могысь сетӧм юалӧмъяс да мукӧдтор), йӧзлӧн, кодъясӧс колӧ прӧверитны, на серти ТПФТ нуӧдӧм вылӧ гижӧда сӧгласиеяс, сійӧс нуӧдӧмысь ӧткажитчӧмъяс, кывкӧртӧдъяс да юӧртан письмӧяслысь мӧд экземпляръяссӧ видзӧны Коми Республикаса Юралысь Администрациялӧн сейфъясын либӧ игналан шкапъясын куим во чӧж, мый бӧрын колӧ бырӧдны Коми Республикаса Юралысьлӧн Администрацияӧн вынсьӧдӧм пӧрадок серти.

19. Кывкӧртӧднас вермӧны тӧдмасьны Коми Республикаса Юралысь, чина йӧз, кодъясӧс Коми Республикаса оланпастэчас серти уполномочитӧма вӧзйыны тайӧ Пӧрадокса 3 пунктын индӧм чинъясӧ индӧм вылӧ кандидатъясӧс, йӧз, кодъяс тайӧ Пӧрадокса 4 пункт серти примитісны ТПФТ йылысь помшуӧм, а сідзжӧ морт, коді прӧйдитіс прӧверка, лӧсялана гижӧда шыӧдчӧм серти.

20. Кывкӧртӧд лоӧ вынаӧн куим во чӧж ТПФТ нуӧдан лунсянь.”;

к) 21 пункт киритны;

л) Пӧрадок дорӧ 1 содтӧдын кывъяс “Коми Республикаса канму гражданскӧй службаӧн веськӧдланінса начальниклы” вежны “Коми Республикаса Юралысьлӧн Администрацияӧн Веськӧдлысьлы” кывъясӧн;

м) Пӧрадок дорӧ 2 содтӧд гижны тайӧ вежсьӧмъяс дорӧ содтӧд серти;

н) Пӧрадок дорӧ 3 содтӧдын:

7 графалысь нимсӧ гижны тадзи: 

“ТПФТ нуӧдӧм вылӧ мӧдӧдӧм йылысь помшуӧм примитысь мортлӧн инпас серти ыстан юӧртан письмӧлӧн кадпас да пасъян номер”;

8 графа киритны;

о) Пӧрадок дорӧ 4 содтӧд киритны.
«Полиграф отсӧгӧн торъя 
психофизиологическӧй туялӧм 
нуӧдан пӧрадок йылысь» 
Коми Республикаса Юралысьлӧн 
2014 во лӧддза-номъя тӧлысь 30 лунся 64 №-а 
Индӧдӧ пыртан вежсьӧмъяс дорӧ
СОДТӦД
“Полиграф отсӧгӧн 
торъя психофизиологическӧй туялӧм 
котыртан да нуӧдан 
пӧрадок дорӧ 
2 СОДТӦД
ШЫӦДЧӦМ
         Ме, ________________________________________________________
________________________________________________________________,
(ов, ним, вич; уджалан (уджавны индан) чин ним)
ас кӧсйӧм серти кӧсъя / ӧткажитча (лӧсявтӧмторсӧ киритны) нуӧдны ме серти полиграф отсӧгӧн торъя психофизиологическӧй туялӧм (водзӧ – ТПФТ).
Меным юӧртісны, мый:
а) ТПФТ позьӧ нуӧдны сӧмын менам гижӧда сӧгласие подув вылын, кутшӧмӧс индӧма тайӧ шыӧдчӧмын;
б) ТПФТ нуӧдӧм водзвылын менӧ тӧдмӧдасны ТПФТ-лӧн шӧр могъясӧн, кадколастъясӧн да нуӧдан пӧрадокӧн, а сідзжӧ юалӧмъяслӧн сюрӧсӧн, кутшӧмъясӧс меным лоӧ сетӧма;
в) ТПФТ нуӧдігӧн ме верма быд здукӧ ӧткажитчыны сетӧм юалӧм вылӧ вочавидзӧмысь да сійӧс водзӧ нуӧдӧмысь;
г) ТПФТ помшуӧмъясӧн кутасны вӧдитчыны сӧмын сэтшӧм могъяс вылӧ, кутшӧмъясӧс урчитӧма Полиграф отсӧгӧн торъя психофизиологическӧй туялӧм котыртан да нуӧдан пӧрадокын, мый вынсьӧдӧма Коми Республикаса Юралысьлӧн 2014 во лӧддза-номъя тӧлысь 30 лунся 64 №-а Индӧдӧн;
д) ТПФТ нуӧдігӧн менам сӧгласие подув вылын кутасны вӧчны аудио да (либӧ) видеозапись.
________                                                                                           __________ (кадпас)                                                                                              (кырымпас)
”.
8

